
སློབ་ཆུང་གི་དུས་རིམ་ནི་དཔེ་ཀློག་གོམས་གཤིས་གསོ་སྐྱོང་་་
བྱེད་པའི་རྨང་གཞིའི་དུས་རིམ་གལ་ཆེན་ཞིག་ཡིན་ལ། སློབ་ཆུང་
གི་སྐད་ཡིག་སློབ་སྦྱོང་ཁྲོད་ཀྱི་ཆ་ཤས་གལ་ཆེན་ཞིག་ཀྱང་རེད།
སྐད་ཡིག་སློབ་སྦྱོང་ནི་དཔེ་ཀློག་དང་ཁ་འབྲལ་ཐབས་མེད། དེས་
ན་སློབ་ཆུང་སློབ་མའི་ལྟ་ཀློག་གི་སྤྲོ་སྣང་ཇི་ལྟར་སྐྱེད་སྲིང་བྱེད་པ་
དང་། དཔེ་ཀློག་གི་ནུས་པ་ཇི་ལྟར་ཇེ་མཐོར་གཏོང་བ། ལྟ་ཀློག་་
བྱེད་ཐབས་གང་འདྲ་ཞིག་ཁོང་དུ་ཆུད་པ་བྱ་རྒྱུ་ནི་མིག་སྔའི་སློབ་་
ཆུང་གི་སྐད་ཡིག་ལྟ་ཀློག་སློབ་ཁྲིད་ཁྲོད་འཕྲད་པའི་གནད་དོན་་་་
གལ་ཆེན་ཞིག་རེད།

དང་པོ། དཔེ་ཀློག་གི་སྤྲོ་སྣང་སྐྱེད་སྲིང་བྱེད་དགོས།
དགའ་ཕྱོགས་ནི་ཆེས་བཟང་བའི་དགེ་རྒན་ཡིན། སློབ་མས་

དཔེ་ཀློག་ལ་སྤྲོ་བ་ཡོད་ན་ད་གཟོད་རང་འགུལ་གྱིས་དཔེ་ཆ་ཀློག་་
པ་དང་། དེ་ལས་ཤེས་བྱ་ཐོབ་ཐུབ། དཔེ་ཆ་ཀློག་སྐབས་སེམས་་་
རྣལ་དུ་ཕབ་ནས་ཀློག་དགོས་པ་དང་། ཁོར་ཡུག་གི་ཤུགས་རྐྱེན་་་
ངན་པ་མི་ཐེབས་པ་བྱེད་དགོས། དེ་ལྟར་བྱས་ན་ད་གཟོད་དཔེ་་་
ཆའི་ནང་གི་ཉིང་བཅུད་བསྡུ་ལེན་གང་ལེགས་བྱེད་ཐུབ་ཁར།
རིག་སྟོབས་འཕེལ་བར་ཕན་ཐོགས་ཆེ་བར་སེམས། གལ་ཏེ་དེ་་་་་
ལས་ལྡོག་སྟེ་ཀློག་འདོན་ལ་སྤྲོ་བ་མེད་ན། དེས་དཔེ་ཀློག་གི་་་་་་་་་་
སྐབས་སུ་བློ་རྩེ་གཅིག་ཏུ་གནས་མི་ཐུབ་པས་རྟ་ཐོག་ནས་མེ་ཏོག་་
ལ་ལྟ་བའི་དཔེ་ལྟར་དཔེ་ཀློག་ལས་ཐོབ་བྱ་གང་ཡང་ཡོད་མི་སྲིད།

དཔེ་ཀློག་གི་གནད་འགག་ནི་སྤྲོ་སྣང་ཡོད་དགོས་པ་དང་།
སེམས་གཏིང་ནས་དཔེ་ཀློག་དང་ལེན་བྱེད་ཐུབ་པ་དང་ཀློག་་་་་་་་་
འདོད་ཡོད་པ་དེ་ཡིན། དེའི་ཕྱིར་སྐད་ཡིག་དགེ་རྒན་ཞིག་ཡིན་་་་
པའི་ཆ་ནས། ང་ཚོས་ཐོག་མར་སྒྲུབ་དགོས་པ་ནི་སློབ་མའི་དཔེ་་་
ཀློག་གི་སྤྲོ་སྣང་སྐྱེད་སྲིང་བྱེད་རྒྱུ་དེ་རེད།

((གཅིགགཅིག)) སློབསློབ་་ཁྲིདཁྲིད་་ཀྱིཀྱི་་ནངནང་་དོནདོན་་དངདང་།་། སྣངསྣང་་ཚུལཚུལ་་ལྟལྟ་་ཀློག་་་་་ཀློག་་་་་
བྱེདབྱེད་་པཔ།།

སློབ་ཁྲིད་ཀྱི་ནང་དོན་དང་སྣང་ཚུལ་ལྟ་ཀློག་ནི་སློབ་མའི་ལྟ་
ཀློག་གི་སྤྲོ་སྣང་འཕེལ་བར་བྱེད་པའི་བྱེད་ཐབས་གལ་ཆེན་ཞིག་་་་
ཡིན། སློབ་ཚན་སློབ་སྦྱོང་བྱེད་སྐབས་ང་ཚོས་སྔོན་ལ་སློབ་མར་་་་
སློབ་ཚན་དེའི་གཏམ་རྒྱུད་ཀྱི་རྒྱབ་ལྗོངས་འགྲེལ་བཤད་དང་། དེ་
ནས་སློབ་མར་སློབ་ཚན་གྱི་ཞིབ་ཕྲའི་གནད་དོན་སྐོར་ལ་རྒྱུན་་་་་་་་
མཐུད་འཁྲབ་ཚན་གྱི་ལད་མོ་ཇི་བཞིན་ཆེས་འཁྲུག་ཆ་དོད་ས་་་་་་་་

དང་ཡ་མཚན་ཆེ་སའི་ས་ནས་སློབ་མ་རང་ཉིད་ལ་ཤེས་འདོད་ཀྱི་་
བློ་ཇེ་དྲག་ཏུ་སྐྱེས་སུ་འཇུག་དགོས། ནང་དོན་གང་ཡིན་ཤེས་་་་་་་་
འདོད་ཀྱི་བློ་ནི་སློབ་མས་དཔེ་ཆ་ལྟ་ཀློག་བྱེད་པའི་གལ་ཆེའི་་་་་་་་་་
ཐབས་ལམ་ཞིག་ཡིན་པས། དགེ་རྒན་རང་ངོས་ནས་ཁྲིད་བྱའི་་་་་
ནང་དོན་ཙམ་མ་ཡིན་པར་དེ་དང་འབྲེལ་བའི་དཔེ་ཆ་སློབ་མར་་་
ངོ་སྤྲོད་དང་མཁོ་འདོན་བྱེད་ཐུབ་ན་ལྟ་ཀློག་གི་ནུས་པ་སྐྱེད་སྲིང་་
བྱེད་པར་དེ་བས་ཕན་པ་ཆེ།

((གཉིསགཉིས)) སྐུལསྐུལ་་ལྕགལྕག་་དངདང་་བྱབྱ་་དགའདགའ་་སྤྲོདསྤྲོད་་པཔ།།
སློབ་ཆུང་སློབ་མའི་འཇིག་རྟེན་ནི་ལྷད་མེད་གཞུང་དྲང་་་་་་་་

ཞིག་ཡིན་པས། དགེ་རྒན་གྱི་སྐུལ་ལྕག་དང་བྱ་དགའ་ནི་ཁོ་ཚོའི་་་
ཡར་རྒྱས་ཀྱི་སྒུལ་ཤུགས་ཆེ་ཤོས་དེ་རེད། དེར་བརྟེན། སྐུལ་ལྕག་
དང་བྱ་དགའ་ངེས་ཅན་ཞིག་སྤྲོད་རྒྱུ་དེའང་སློབ་མའི་དཔེ་ཀློག་་་་
གི་སྤྲོ་སྣང་འཕེལ་བར་བྱེད་པའི་ཐབས་ཤེས་གལ་ཆེན་ཞིག་ཡིན་་་་
པར་འདོད། སློབ་ཚན་སློབ་སྦྱོང་བྱེད་སྐབས་ང་ཚོས་སློབ་མ་སྒྲིག་
འཛུགས་བྱས་ནས་ཀློག་འདོན་འགྲན་བསྡུར་བྱ་ཆོག སློབ་མ་སུ་་་
ཞིག་གིས་ཀློག་འདོན་བྱས་པ་ལེགས་པ་དང་། ཀློག་འདོན་བྱས་་་་
པ་བཟང་བའི་སློབ་མར་བྱ་དགའ་དང་ཁས་ལེན་ངེས་ཅན་ཐོབ་་་་
ན། སློབ་མ་རྣམས་ལ་དཔེ་ཀློག་གི་སྐུལ་མ་ཐོབ་པར་མ་ཟད།
སློབ་མའི་བར་གྱི་འགྲན་རྩོད་ནུས་ཤུགས་ཀྱང་ཇེ་དྲག་ཏུ་འགྲོ་་་་་་་་
ངེས་རེད། བྱ་དགའི་དངོས་རྫས་ནི་མེ་ཏོག་དམར་པོའམ་ཡང་ན་
སློབ་སྦྱོང་གི་མཁོ་ཆས་སོགས་གང་རུང་ཡིན་ཆོག ཀློག་འདོན་་་་་་་
བྱེད་པར་མི་བཟང་བའི་སློབ་མ་དག་ལའང་སྐུལ་མ་བྱེད་དགོས་་་་
པ་མ་ཟད། མི་འདང་སར་དག་བཅོས་ཐོག ཅུང་ལེགས་པའི་ཆ་་
ལ་སྐུལ་ལྕག་དང་བྱ་དགའ་སྤྲོད་པ་བརྒྱུད། རྨང་གཞི་ཞན་པའི་་་་
སློབ་མ་ཚོར་རང་གི་རང་ལ་ཡིད་ཆེས་ཀྱི་བསམ་པ་ཐོབ་པ་བྱས་ན།
ད་གཟོད་རང་བཞིན་གྱིས་དཔེ་ཀློག་གི་སྤྲོ་བ་ཡང་བྱུང་ངེས་རེད།
རང་བཞིན་སྒོ་ནས་དཔེ་ཀློག་ལ་སྤྲོ་བ་ཐོབ་ཐུབ་ན་དེ་ནི་འཕེལ་་་་་་
རྒྱས་ཀྱི་འགུལ་ཤུགས་ཆེ་ཤོས་དེ་རེད།

གཉིས་པ། མིང་ཚིག་དང་ཚིག་གྲུབ་ལ་བརྟེན་ནས་སློབ་
མས་ནང་དོན་གྱི་གོ་བ་ལེན་པར་ཤུགས་སྣོན་རྒྱག་དགོས།

སློབ་ཆུང་ནི་སློབ་གསོའི་ཐོག་མའི་དུས་རིམ་དུ་གནས་ཡོད།
སློབ་མའི་བསམ་བློའི་བརྩེ་དུང་གི་འཕེལ་རྒྱས་ནི་རྨང་གཞིའི་ཤེས་
བྱ་སློབ་སྦྱོང་བྱེད་པ་དང་འདྲ་བར་གལ་ཆེན་ཡིན། སློབ་ཆུང་གི་་་
སྐད་ཡིག་ལྟ་ཀློག་སློབ་ཁྲིད་ནི་སློབ་མའི་བསམ་གཞིགས་དང་བརྩེ་
དུང་སྐྱེད་སྲིང་བྱེད་པའི་ལམ་སྟོན་བྱེད་གལ་ཆེན་ཞིག་ཡིན་མོད།
འོན་ཀྱང་སློབ་ཆུང་སློབ་མའི་སྐད་ཡིག་ལྟ་ཀློག་གི་ནུས་པ་གསོ་་་་་་་
སྦྱོང་ཡག་པོ་བྱེད་དགོས་ན། ངེས་པར་དུ་སྔོན་ལ་ཁོ་ཚོས་སྐད་་་་་་་
ཆའི་ནང་དོན་ཁོང་དུ་ཆུད་པར་བྱེད་དགོས། ཡིག་ཐོག་ནས་་་་་་་་་
བཤད་པ་དང་ཁ་སྐད་ལ་ཁྱད་པར་ཆེན་པོ་ཡོད། ལོ་རིམ་དམའ་་་
བའི་སློབ་ཆུང་སློབ་མས་ཁ་སྐད་ཧ་ཅང་བདེ་པོའི་སྒོ་ནས་སྤྱོད་་་་་་་
ཆོག་མོད། འོན་ཀྱང་ཡིག་ཐོག་ནས་བཤད་པའི་དམིགས་བསལ་་་
གྱི་སྤྱོད་སྟངས་དང་འཚོ་བའི་ཁྲོད་རྒྱུན་དུ་བཀོལ་སྤྱོད་མི་བྱེད་་་་་་་་
པའི་ཐ་སྙད་ལ་གོ་བ་ལེན་མི་ཐུབ། དགེ་རྒན་གྱིས་སློབ་ཆུང་སློབ་་
མའི་སྐད་ཡིག་ལྟ་ཀློག་གི་སློབ་ཁྲིད་དེ་ཐོག་མར་རྨང་གཞིའི་ཤེས་་་
བྱ་ནས་འགོ་བརྩམས་ཏེ། ཕྱོགས་གཅིག་ནས་སློབ་ཆུང་སློབ་མར་་
རྒྱུན་སྤྱོད་ཀྱི་དཀའ་གནད་ཅན་གྱི་མིང་ཚིག་གསོག་འཇོག་བྱེད་དུ་
འཇུག་པ་དང་འབྲེལ་དེའི་གོ་དོན་ཁོང་དུ་ཆུད་པར་བྱེད་པ་དང་།
ཕྱོགས་གཞན་ཞིག་ནས་ཁོ་ཚོས་ཡིག་ཐོག་ནས་བཤད་པའི་རྨང་་་་་
གཞིའི་བརྡ་སྤྲོད་ཀྱི་ངོས་འཛིན་སྐྱེད་སྲིང་བྱེད་དགོས།

གཞན་ཡང་། དགེ་རྒན་གྱིས་ད་དུང་སློབ་མར་ཚིག་རྐང་་་་་་་
འགའ་ཀློག་པའམ་བློར་འཛིན་དུ་བཅུག་པའི་ཐབས་ཀྱིས་ཁོ་ཚོའི་་
སྐད་ཆའི་ཚོར་བ་ཕུན་སུམ་ཇེ་ཚོགས་སུ་གཏོང་དགོས། སྐད་ཡིག་
སློབ་དེབ་ཁྲོད་ཀྱི་ཡིག་ཐོག་གི་བརྗོད་ཚུལ་ནི་དྲང་གཏམ་ཡིན་པ་་་
མ་ཟད། དེའི་ནང་དུ་ད་དུང་ཚིག་སྦྱོར་གྱི་བྱེད་ཐབས་མང་པོ་་་་་་་
འདུས་ཡོད། གལ་ཏེ་སློབ་ཆུང་སློབ་མས་ཚིག་རྒྱན་དེ་དག་གི་་་་་་་་
བརྗོད་ཚུལ་ལ་གོ་བ་ཡག་པོ་ལེན་མ་ཐུབ་ན། རྩོམ་ཡིག་གི་ནང་་་་་་
དོན་གོ་བ་ལེན་སྟངས་ལ་ནོར་འཛོལ་འབྱུང་སྲིད། དགེ་རྒན་གྱིས་
སློབ་ཆུང་སློབ་མའི་སྐད་ཆའི་གོ་བ་ལེན་པའི་ནུས་པ་གསོ་སྐྱོང་་་་་་་
བྱེད་པ་ནི་སྐད་ཡིག་གི་རྨང་གཞིའི་ཤེས་བྱ་སློབ་ཁྲིད་ཙམ་མ་ཡིན་་
པར། སློབ་མའི་ཀློག་འདོན་བསམ་བློ་མཐོར་འདེགས་ལའང་་་་་་་

ནུས་པ་གལ་ཆེན་ཐོན་ཐུབ། དཔེར་ན《ཆར་རྗེས》ཞེས་པའི་་་་་་་་
སློབ་ཁྲིད་ཁྲོད། དགེ་རྒན་གྱིས་སློབ་ཆུང་སློབ་མར་སྔོན་ལ་ཐེངས་
གཅིག་ཀློག་ཏུ་བཅུག་ནས། ཁོ་ཚོ་རང་ཉིད་ཀྱིས་སློབ་ཚན་གྱི་་་་་་་་
ནང་དོན་གཙོ་བོ་ལ་རྒྱུས་ལོན་བྱེད་དུ་འཇུག་དགོས། དེ་ནས་་་་་་་་
དགེ་རྒན་གྱིས་དེའི་ནང་གི་གནད་འགག་གི་མིང་དང་གོ་དཀའ་་་་
བའི་མིང་གི་ཚོགས་པ་ལ་འགྲེལ་བཤད་ཁ་གསལ་བྱེད་དགོས།
དཔེར་ན་སྡོང་རྩེ་དང་ངར་ལངས་པ། ཤེད་འདོན་པ་སོགས་ལྟ་་་་
བུ། མུ་མཐུད་སློབ་མ་ཚོར་ལྟ་ཀློག་བྱེད་དུ་བཅུག་ནས་སློབ་ཚན་་་
གྱི་ནང་དོན་ལ་སླར་ཡང་བསམ་བློ་བཏང་མཐར་དགེ་རྒན་གྱིས་་་་
འགྲེལ་བཤད་ཞིབ་ཕྲ་བརྒྱབ་པ་བརྒྱུད་ནང་དོན་ལ་གོ་བ་མཐིལ་་་་
ཕྱིན་པ་ལེན་ཐུབ་པ་བྱེད་དགོས། འདི་ལྟ་བུའི་སློབ་ཁྲིད་བྱེད་་་་་་་་
ཐབས་ལ་བརྟེན་ནས་སློབ་ཆུང་སློབ་མར་རང་ཉིད་ཀྱི་དཔེ་ཀློག་་་་
ཁྲོད་ཀྱི་སྤྲོ་སྣང་ཤེས་སུ་འཇུག་དགོས།

གསུམ་པ། སློབ་ཕྱིའི་དཔེ་ཀློག་ལ་བརྟེན་ནས་སློབ་མའི་
དཔེ་ཀློག་གི་ཁྱབ་རྒྱ་དང་ཤེས་ཚད་ཆེ་རུ་གཏོང་དགོས།

སློབ་ཆུང་སློབ་མས་སྐད་ཡིག་ལྟ་ཀློག་གི་ནུས་པ་མཐོར་་་་་་་་་་་
འདེགས་གཏོང་དགོས་ན་ངེས་པར་དུ་དཔེ་ཆ་མང་ཙམ་ཀློག་་་་་་་་་
འདོན་བྱ་དགོས། གྲངས་འབོར་མང་ཞིང་སྤུས་ཚད་ཀྱང་མང་་་་་་
དགོས། སློབ་ཆུང་གི་སྐད་ཡིག་ཁྲིད་དེབ་ནང་གི་སློབ་ཚན་སྤུས་་་་
དག་ལ་སློབ་ཕྲུག་ཚོས་སློབ་སྦྱོང་བྱེད་པར་ཧ་ཅང་འཚམ་པོ་ཡོད།
སློབ་མ་མང་པོ་ཞིག་གིས་སྐད་ཡིག་སློབ་ཚན་ཁྲོད་ཀྱི་ནང་དོན་ལ་་
བྱང་ཆ་ཡང་ཤིན་ཏུ་ཆེ། ཡིན་ནའང་སློབ་མའི་དཔེ་ཀློག་གི་ནུས་་་
པ་ཆེ་རུ་གཏོང་དགོས་ན། ངེས་པར་དུ་ཁོང་ཚོའི་སློབ་ཕྱིའི་དཔེ་་་
ཀློག་གི་དགའ་ཕྱོགས་སྐྱེད་སྲིང་བྱས་ནས་སློབ་གསེང་གི་དཔེ་ཀློག་
གིས་སློབ་མའི་ཧུར་བརྩོན་རང་བཞིན་ཆེ་རུ་གཏོང་དགོས། སློབ་་
ཆུང་སློབ་མ་མང་པོ་ཞིག་གིས་སློབ་གསེང་གི་དཔེ་ཀློག་བྱེད་་་་་་་་་་་
སྐབས་གཙོ་བོ་གཏམ་རྒྱུད་དྲག་པོ་དང་། རི་མོ་མཛེས་པ། སྤྲོ་་་་་་་
སྣང་རང་བཞིན་ཆེ་བ་སོགས་ཀྱི་ཀློག་དེབ་བདམས་ནས་ལྟ་ཀློག་་་་
བྱེད་ཀྱི་ཡོད། འོན་ཀྱང་སློབ་གསེང་གི་ཀློག་དེབ་དེ་དག་སློབ་་་་་་་་
མའི་བསམ་བློའི་འཕེལ་རྒྱས་ལ་མི་ཕན་པའམ་ཡང་ན་སློབ་མའི་་་་

སྐད་ཡིག་ལྟ་ཀློག་གི་ནུས་པ་མཐོ་རུ་འགྲོ་བར་ཕན་པ་མེད། དེར་་
བརྟེན་དགེ་རྒན་གྱིས་ངེས་པར་དུ་སློབ་ཆུང་སློབ་མར་འབྲེལ་ཡོད་
སློབ་གསེང་གི་དཔེ་ཀློག་བྱ་རྒྱུར་ཁྲིད་སྟོན་བྱས་ཏེ་ཁོང་ཚོའི་དཔེ་་་
ཀློག་གི་སྤུས་ཚད་མཐོ་རུ་གཏོང་དགོས།

ལོ་རིམ་དམའ་བའི་སློབ་མར་མཚོན་ན། དགེ་རྒན་གྱིས་་་་་་་་
སྔོན་ལ་འབྲེལ་ཡོད་ཀྱི་ལྟ་ཀློག་རྒྱུ་ཆ་འདོན་སྤྲོད་བྱས་ཏེ། ཁོ་ཚོར་་
སློབ་ཕྱིའི་ཀློག་དེབ་ལ་རྨང་གཞི་ཞིག་ཡོད་པར་བྱེད་དགོས། དེ་་་་
ནས་དགེ་རྒན་གྱིས་སློབ་མར་སློབ་ཕྱིའི་ཀློག་དེབ་འོས་འཚམ་ཇི་་་་
ལྟར་གདམ་རྒྱུར་ཁྲིད་སྟོན་བྱེད་དགོས། ཀློག་དེབ་ཀྱི་རིགས་་་་་་་་་་
དང་། མིང་གྲགས་ཚད། བསམ་ཤེས་བྱེད་དཀའ་བ་སོགས་ཐད་་
ནས་ཁྲིད་སྟོན་བྱས་ཏེ། སློབ་མ་ཚོར་རིམ་གྱིས་འོས་འཚམ་གྱི་་་་་་་་
ཀློག་དེབ་འདེམས་ཤེས་པར་བྱེད་དགོས། དགེ་རྒན་གྱིས་ད་དུང་་
དུས་ཚོད་ངེས་གཏན་མེད་པར་སློབ་མའི་སློབ་གསེང་གི་དཔེ་ཀློག་
གནས་ཚུལ་ལ་རྟོག་ཞིབ་བྱས་ཏེ། ཁོང་ཚོས་སློབ་གསེང་གི་དཔེ་་་་
ཀློག་ཁྲོད་ལྷག་པའི་གནད་དོན་དུས་ཐོག་ཏུ་ཤེས་རྟོགས་དང་ཡོ་་་་
བསྲང་བྱེད་དགོས། སློབ་གསེང་གི་དཔེ་ཀློག་མང་པོ་བྱས་པ་་་་་་་་་
བརྒྱུད། སློབ་མའི་སྐད་ཡིག་གི་དཔེ་ཀློག་ནུས་པར་ཡུན་རིང་གི་་་་
ཡར་རྒྱས་ཡོང་ངེས་ཡིན།

མདོར་ན། སྐད་ཡིག་ལྟ་ཀློག་ནི་སློབ་ཆུང་དུས་མཚམས་ཀྱི་་་
ཆེས་རྨང་གཞིའི་སློབ་ཁྲིད་ཀྱི་ནང་དོན་ཞིག་ཡིན་པས། དགེ་རྒན་
གྱིས་སློབ་ཆུང་སློབ་མའི་འབྲེལ་ཡོད་ལྟ་ཀློག་ནུས་པ་གསོ་སྐྱོང་ལ་་་
ཤུགས་སྣོན་རྒྱག་དགོས་ལ། རྨང་གཞིའི་ཡི་གེ་དང་ཚིག་སྦྱོར་ལ་་་་
གོ་བ་ལེན་པར་དོ་སྣང་བྱ་དགོས། གནད་དོན་ལ་བརྟེན་ནས་་་་་་་་
ཁྲིད་སྟོན་བྱས་ཏེ་སློབ་མར་བསམ་གཞིག་ནུས་ལྡན་བྱེད་རོགས་་་་་
ཀྱང་བྱ་དགོས། ལྟ་ཀློག་གི་ནུས་པ་དང་ལས་ཆོད་ཆེ་རུ་གཏོང་བ་་
དང་དུས་མཚུངས་སུ། ད་དུང་སློབ་གསེང་གི་ཀློག་དེབ་ལ་བརྟེན་
ནས་སློབ་མར་དཔེ་ཀློག་གཏིང་ཟབ་དང་རྒྱ་སྐྱེད་གཏོང་བར་་་་་་་་་
རོགས་རམ་བྱ་དགོས་པ་ཙམ་མ་ཟད། སློབ་མའི་དཔེ་ཀློག་གི་ཆུ་་་
ཚད་ནུས་ལྡན་དང་ཕྱོགས་ཡོངས་ནས་མཐོ་རུ་བཏང་སྟེ་སྐད་ཡིག་
གི་བྱང་ཚད་དང་དེ་བཞིན་དཔེ་ཀློག་གི་རྩལ་ནུས་མཐོ་རུ་འགྲོ་་་་་་་
རྒྱུར་སྐུལ་འདེད་ཡོང་བ་བྱེད་དགོས།

（ལྷ་ས་སློབ་ཆུང་དང་པོའི་བོད་ཡིག་སློབ་དཔྱོད་ཁང་་་་
གི་བསོད་ནམས་དངོས་གྲུབ）

སློབ་ཆུང་བོད་སྐད་ཡིག་ཤེས་བྱའི་ཀློག་འདོན་གྱི་རྨང་གཞིའི་སྐོར་ལ་ཅུང་ཟད་དཔྱད་པ།

རྩོམ་རིག་ནི་ངག་གི་རིག་བྱེད་དང་འབྲེལ་བའི་སྒྱུ་་་
རྩལ་གྱི་རྣམ་གྲངས་ཤིག་ཡིན་ལ། རྣམ་གྲངས་འདི་ཉིད་་
མཁས་པའི་དཔང་རྟགས་དང་། མཛངས་པའི་ལག་་་་་་་
རྗེས་ཤིག་ཀྱང་རེད། མཁས་པའི་བྱ་བ་འཆད་རྩོད་རྩོམ་་
གསུམ་ཉིད་དུ་བགྲང་ཞིང་། དེ་དག་གི་ནང་ནས་ཀྱང་་་་
རྩོམ་པ་ནི། མཁས་པའི་བྱ་བ་ཀུན་གྱི་ནང་ནས་ཆེས་་་་་་་་
གལ་ཆེའི་རང་བཞིན་ལྡན་པ་ཞིག་ཡིན་པས་ན། འདིར་་
རྩོམ་ལ་ཐོག་མར་འཇུག་པའི་སློབ་གྲྭ་འབྲིང་ཆུང་གི་སློབ་
མ་རྣམས་དང་སློབ་མ་རྣམས་རྩོམ་ལ་ཐོག་མར་འདྲེན་་་་་
མཁན་གྱི་སློབ་གྲྭ་ཆུང་འབྲིང་གི་དགེ་རྒན་རྣམས་ལ་ཕན་
པ་ཏོག་ཙམ་བྱུང་ན་སྙམ་ནས། རང་ཉིད་ཀྱི་ལོ་མང་གི་་་
སློབ་ཁྲིད་མྱོང་བ་དངོས་ལ་བརྟེན་ནས་བོད་སྐད་ཡིག་གི་
རྩོམ་འབྲིའི་ནུས་པ་གོང་མཐོར་ཇི་ལྟར་གཏོང་བའི་ཐད་་
ལ་ལྟ་ཚུལ་འགའ་གླེང་བར་བྱའོ།

དང་པོ། རྩོམ་ཡིག་ལ་ཐོག་མར་འཇུག་སྐབས་་་
སློབ་མའི་སྐད་ཆ་ཤོད་པའི་ནུས་རྩལ་གོང་མཐོར་་་་་་
གཏོང་དགོས།

དེ་ཡང་ཁྱིམ་བདག་གི་ངོས་ནས་བཤད་ན། ཁྱིམ་་་་
ཚང་གི་སློབ་གསོ་ནི་བུ་ཕྲུག་འཚར་ལོངས་ཡོང་བའི་་་་་་་་་
བརྒྱུད་རིམ་ནང་ཆེས་ཐོག་མ་དང་གཞི་རྩའི་སློབ་གསོ་་་་་
ཞིག་རེད། དེས་ན། ཁྱིམ་བདག་ཚོས་དུས་རྒྱུན་དུ་བུ་་་་་
ཕྲུག་དང་གཏམ་གླེང་བྱེད་སྐབས་གལ་ཏེ་ཕྲུ་གུས་ཐ་སྙད་
ཀྱི་གོ་དོན་ཧ་མ་གོ་བ་དང་ཡང་ན་སྐད་ཆ་དུམ་བུ་ཅིག་་་་་
ཤོད་སྟངས་མི་ཤེས་པ་ན། ཁྱིམ་བདག་གིས་འདི་ལྟར་་་་་
ཤོད་དགོས་ཞེས་དུས་ཐོག་ཏུ་མཛུབ་སྟོན་དང་སྦྱོང་་་་་་་་་་
བརྡར་སྤྲོད་དགོས། དགེ་རྒན་གྱི་ངོས་ནས་བརྗོད་ན།
སློབ་ཁང་དུ་སློབ་ཁྲིད་བྱེད་པའི་སྐར་མ་བཞི་བཅུ་དེ་་་་་་་་
ལེགས་པར་སྤྱད་ནས། སློབ་མའི་སྐད་ཆ་ཤོད་པའི་ནུས་་
རྩལ་གོང་མཐོར་གཏོང་དགོས་ཤིང་། དེ་ཡང་ཀློག་གི་་་་་
ནུས་པ་ནི་རྨང་གཞིའམ་འགག་རྩ་ཡིན་པའི་དབང་གིས་་
དགེ་རྒན་གྱིས་སློབ་ཁྲིད་གནང་སྐབས། ཐོག་མར་ཀློག་་་
ལ་དོ་སྣང་དང་སྣང་ཆེན་བྱས་ནས་ཀློག་གི་སྦྱོང་བརྡར་་་་
མང་ཙམ་སྤྲོད་དགོས། དེ་རྗེས་སློབ་ཚན་གྱི་ནང་དོན་་་་་
དང་འབྲེལ་ཏེ་དྲི་བ་ཧ་ཅང་སླ་བ་ནས་རིམ་བཞིན་ཅུང་་་
ཟད་ཁག་པ་དྲིས་ཏེ་སློབ་ཚན་གྱི་ནང་དོན་དང་འབྲེལ་་་་
ནས་སློབ་མར་ལན་མང་ཙམ་རྒྱག་ཏུ་འཇུག་དགོས།

གཉིས་པ། སློབ་མའི་ཕྱོགས་ཡོངས་ལ་་་་་་་་་་་་་་
དམིགས་ནས་སྦྱོང་བརྡར་སྤྲོད་དགོས།

དེ་ཡང་སློབ་མར་ཀློག་གི་སྦྱོང་བརྡར་སྤྲོད་རྒྱུ་ནི་་་་་་་
ཤིན་ཏུ་གལ་ཆེ་མོད། འོན་ཀྱང་བཀླག་བྱའི་ནང་དོན་ནི་
ཡིག་ཚད་དུ་ཐོན་ཆེ་བའི་དྲི་བ་དྲིས་ལན་དང་མངོན་་་་་་་་
བརྗོད། ལྡོག་ཟླ། དོན་འདྲ་བ་ཁོ་ནར་བཟུང་ན་མི་་་་་་་་་
འགྲིག དེ་ལྟར་བྱས་ན་མ་གཞི་སྐར་གྲངས་མཐོ་ཙམ་་་་་་་
རག་ཀྱང་སློབ་མའི་བསམ་གཞིག་གི་ནུས་པ་སོགས་ནི་་་་་
རིམ་བཞིན་ཉམས་འགྲོ་བས། ཕུགས་ནས་བལྟས་ན།
སློབ་མར་སྐད་ཡིག་གི་རྨང་གཞི་ལེགས་པོ་ཞིག་འདིང་རྒྱུ་
ནི་ཅུང་དཀའ་བ་ཞིག་རེད་སྙམ། ཡང་གཅིག་བཤད་ན།
ཡིག་ཚད་ནང་ལྟ་ཀློག་དབྱེ་ཞིབ་དང་རྩོམ་ཡིག་གི་སྐར་་་་
གྲངས་ཀྱི་བཟུང་ཚད་རིམ་བཞིན་མཐོ་རུ་འགྲོ་བཞིན་་་་་་
ཡོད་པས། སློབ་མར་སློབ་ཚན་མང་ཙམ་ཀློག་འཇུག་པ་་

དང་ཆབས་ཅིག སློབ་ཚན་གྱི་ནང་དོན་ལ་གོ་བ་ལོན་་་་་་
ཐུབ་པ་དང་། དེ་ནས་རིམ་བཞིན་སློབ་ཚན་ནང་གི་་་་་་་་
ཚིག་དང་བརྗོད་པ་དག་རང་ཉིད་ཀྱི་རྩོམ་ཡིག་ནང་སྤྱོད་
ཐུབ་པ་བྱེད་དགོས། མ་གཞི་དེ་ནི་སློབ་དུས་གཅིག་དང་
གཉིས་ནང་སྒྲུབ་ཐུབ་པ་ཞིག་མིན་མོད། འོན་ཀྱང་རྒྱུན་་
འཁྱོངས་བྱས་ན། ལོ་གསུམ་མམ་བཞི་ནས་འབྲས་བུ་་་་་་
ཐོན་ངེས་རེད་ལ་སློབ་མའི་ཕྱོགས་ཡོངས་ཀྱི་འཕེལ་རྒྱས་་
ལ་ཞབས་འདེགས་ལེགས་པར་ཞུ་ཐུབ་བོ།

གསུམ་པ། དམིགས་སའི་རང་བཞིན་ལྡན་་་་་་་་་
པའི་སྒོ་ནས་སྦྱོང་བརྡར་སྤྲོད་དགོས།

སྤྱིར་ཡིག་ཚད་གཏོང་སྐབས་རྩོམ་ཡིག་ལ་དུམ་་་་་་་་་
མཚམས་ངེས་ཅན་ཞིག་དབྱེ་དགོས་པའི་རེ་བ་འདོན་གྱི་་
ཡོད་ལ། དེས་སྐར་གྲངས་ཀྱང་མི་ཉུང་བ་ཞིག་བཟུང་་་་་
བཞིན་ཡོད། དེས་ན་སློབ་མས་རང་ཉིད་ཀྱི་བརྗོད་་་་་་་་་་
འདོད་པའི་སྐད་ཆ་དག་ཡིག་ཐོག་ཏུ་རགས་ཙམ་ཕབ་་་་་
ཐུབ་རྗེས། སློབ་མར་ཁམས་གཙང་མ་དང་དུམ་་་་་་་་་་་་་་
མཚམས་ཁ་གསལ་པོ་འབྱེད་དགོས་པའི་རེ་བ་འདོན་པ་་
དང་སྦྲགས་སྦྱོང་བརྡར་སྤྲོད་དགོས། སྤྱིར་དུམ་བུ་་་་་་་་་་་
གསུམ་ནས་དྲུག་བར་དབྱེ་ན་ཅུང་འཚམ་པར་མཐོང་།
ད་འོ་ན། བྲི་བྱའི་རྩོམ་གྱི་དུམ་མཚམས་དག་ཚུལ་ཇི་ལྟ་་་
བུའི་སྒོ་ནས་བཀོད་སྒྲིག་བྱེད་དགོས་ཤེ་ན། སློབ་གྲྭ་ཆུང་
འབྲིང་གི་སློབ་མར་དུམ་མཚམས་དང་པོར་བྲི་བྱའི་ནང་་
དོན་ལ་སྡོམ་ཚིག་འགོད་དུ་འཇུག་དགོས་པ་དང་། དུམ་
མཚམས་མཇུག་ཤོས་སུ་རང་ཉིད་ཀྱིས་དུས་ད་ལྟ་ནས་་་་་
འགོ་བཙུགས་ཏེ་ཇི་ལྟར་བྱས་ནས་ཇི་ལྟ་བུ་ཞིག་ཆགས་་་་
པ་བྱེད་རྩིས་ཡོད་པ་དེ་བྲི་བྱའི་ནང་དོན་དང་ཟུང་་་་་་་་་་་
འབྲེལ་གྱིས་ཆོད་སེམས་སམ་ཕུགས་བསམ་གྱི་སྐོར་འབྲི་་་
བའི་ལམ་ནས་མཇུག་བསྡུ་རུ་འཇུག་དགོས་པ། དཀྱིལ་་་
གྱི་དུམ་བུ་ཁག་གནད་དོན་ནམ་བྱ་བ་ཞིག་དཔེར་བཀོད་
ནས་འབྲི་རུ་འཇུག་དགོས། མདོར་ན། བྲི་བྱའི་ནང་་་་་་
དོན་དང་འབྲེལ་བའི་སྡོམ་ཚིག(དུམ་མཚམས་དང་པོ)+
བྲི་བྱའི་ནང་དོན་དང་འབྲེལ་བའི་གནད་དོན་ཞིག་་་་་་་་་་
དཔེར་དྲངས་ནས་བརྗོད་པ།+བྲི་བྱའི་ནང་དོན་དང་་་་་་
འབྲེལ་ནས་རང་ཉིད་ཀྱི་ཆོད་སེམས་སམ་ཕུགས་བསམ
(དུམ་མཚམས་མཇུག་ཤོས། ངེས་པར་དུ་དྲང་ཕྱོགས་་་་་
ཀྱིས་ཕྱུག་དགོས་པ)འབྲི་བ་བཅས་འདི་འདྲའི་སྤྱི་འགྲོས་
ལྟ་བུ་ཞིག་གིས་ལམ་ནས་ཡང་ནས་ཡང་དུ་སྦྱོང་བརྡར་་་་
སྤྲོད་དགོས།

བཞི་པ། བློ་སྒོ་འབྱེད་པའི་ལམ་ནས་བྲི་བྱའི་་་་་
ནང་དོན་ཕུན་སུམ་ཚོགས་སུ་གཏོང་དགོས།

སྤྱིར་ཡིག་ཚད་གཏོང་སྐབས་རྩོམ་ཡིག་ལ་ཡིག་་་་་་་་་
འབྲུའི་བླང་བྱ་འདོན་གྱི་ཡོད་ལ། དེས་སྐར་གྲངས་ཀྱང་་
མི་ཉུང་བ་བཟུང་གི་ཡོད། དེར་བརྟེན། སློབ་མའི་བློ་སྒོ་
འབྱེད་རྒྱུ་ནི་ཧ་ཅང་གལ་ཆེ། གང་ཡིན་ཟེར་ན། དེ་་་་་་་་
ལྟར་བྱས་ཙ་ན། སློབ་མར་བརྗོད་རྒྱུ་མེད་པ་དང་འབྲི་་་་
རྒྱུ་མེད་པའི་སྣང་ཚུལ་ཐོན་མི་སྲིད། དཔེར་ན། སློབ་་་་་
མར་ངའི་མ་ཡུམ་སློབ་གྲྭ་ཞེས་པའི་རྩོམ་ཡིག་ཅིག་འབྲི་་་་
རུ་བཅུག་ན། ཐོག་མར་སློབ་མར་སློབ་གྲྭའི་ནང་སྐྲུན་་་་་
དངོས་གང་དག་ཡོད་མེད་དང་ཆ་རྐྱེན་གང་འདྲ་ཡོད་་་་་
མེད་སོགས་སྐད་ཆ་འདྲི་དགོས། དེ་ནས་བྱེ་བྲག་ཏུ་་་་་་་་་

བཀར་ནས་སྐད་ཆ་འདྲི་དགོས། དཔེར་ན། སློབ་མས་་་
རྐང་རྩེད་སྤོ་ལོའི་ཐང་ཡོད་ཅེས་ལན་རྒྱག་སྐབས། དགེ་་
རྒན་གྱིས་འོ་ན་རྐང་རྩེད་སྤོ་ལོའི་ཐང་ལ་ཁྱད་ཆོས་གང་་་
འདྲ་ཡོད་མེད་སྐད་ཆ་འདྲི་དགོས། དེ་ནས་སློབ་མར་་་་་
རྐང་རྩེད་སྤོ་ལོའི་ཐང་ནི་ཡངས་ཤིང་རྒྱ་ཆེ་བ་དང་།
ཁོད་སྙོམས་པ། སྔོ་ཐིང་ཐིང་ཡིན་པ་སོགས་ཀྱི་ཁྱད་ཆོས་
ཕྱོགས་སྡོམ་བྱེད་དུ་འཇུག་དགོས། དེ་རྗེས་ཁྱད་གཞི་་་་་་
དང་ཁྱད་ཆོས་མཉམ་དུ་སྦྱར་ནས(ཡངས་ཤིང་རྒྱ་ཆེ་ལ།
ཁོད་སྙོམས་པའི་སྔོ་ཐིང་ཐིང་གི་རྐང་རྩེད་སྤོ་ལོའི་ཐང)
སློབ་མར་ཤོད་དུ་འཇུག་དགོས་ལ་འབྲི་རུ་འཇུག་དགོས།
འདི་དག་ཚར་རྗེས། དགེ་རྒན་གྱིས་མུ་མཐུད་རྐང་རྩེད་་
སྤོ་ལོའི་ཐང་དུ་རྣམ་ཀུན་ཁྱེད་ཚོ་ག་རེ་བྱེད་རྒྱུར་དགའ་་་
པོ་ཡོད་མེད་སོགས་རྒྱུ་མ་ཕུ་འདེད་ཀྱི་ལམ་ནས་སློབ་་་་་་་་
མའི་བློ་སྒོ་ཕྱེ་སྟེ། རིམ་བཞིན་སློབ་མར་གོ་རིམ་ལྡན་་་་་་་་
པའི་སྒོ་ནས་མཐོང་ཐོས་མྱོང་གསུམ་ཤོད་དུ་བཅུག་པ་་་་་
ཡིན་ན། རྩོམ་ཡིག་གི་བྲི་བྱའི་ནང་དོན་ཕུན་སུམ་ཚོགས་
སུ་འགྱུར་ངེས་པས་ཡིག་འབྲུ་མི་འདང་བ་གང་ནས་ཡོང་
སྲིད།

ལྔ་པ། གོམ་པ་རིམ་བགྲོད་ཀྱིས་རྩོམ་པའི་ལམ་་
དུ་འཇུག་དགོས།

དེ་ཡང་རྩོམ་ཡིག་གི་ལམ་དུ་ཞུགས་མ་ཐག་པའི་་་་་་་
སློབ་མར་དོན་དངོས་དང་ཁ་འབྲལ་བའམ་ཚིག་སྐམ་པོ་་
ཁོ་ནས་རྒྱན་རྒྱག་ཏུ་མི་འཇུག་པར་གང་བརྗོད་པར་་་་་་་་་
འདོད་པའི་གཏམ་སྲོང་པོར་འབྲི་རུ་འཇུག་དགོས་ཏེ།
རང་རྒྱལ་གྱི་སློབ་གསོ་མཁས་ཅན་སྐུ་ཞབས་ཡེ་ཧྲེང་ཐའོ་
ཡིས“རྩོམ་ཡིག་ནི་སྨྱུ་གུས་སྐད་ཆ་བཤད་པ་ཡིན། ཕལ་་
སྐད་ཀྱི་ལམ་ནས་བརྗོད་ན། རྩོམ་ཡིག་ནི་རང་གིས་་་་་་་་་
བཤད་འདོད་པའི་སྐད་ཆ་དག་ཡིག་ཐོག་ཏུ་ཕབ་པ་ལ་་་་
ཟེར”ཞེས་གསུངས་པ་ལྟར་རྩོམ་ཡིག་འབྲི་སྐབས་ལམ་་་་
སེང་སྙན་ངག་དང་མངོན་བརྗོད་སོགས་སྤྱོད་དུ་མི་་་་་་་་་་
འཇུག་པར་ཕལ་སྐད་ཀྱིས་ལམ་ནས་རང་གི་སེམས་ནང་་
གི་འགྱུར་བ་དང་ངག་ནས་བརྗོད་པར་འདོད་པའི་་་་་་་་་་
གཏམ་དག་ཡིག་ཐོག་ཏུ་ཕབ་རྒྱུར་སྐུལ་མ་དང་བསྟོད་་་་་
བསྔགས་བྱ་རྒྱུ་གལ་ཆེ་བར་མཐོང་། “རང་གིས་བཤད་་
འདོད་པའི་སྐད་ཆ་དག་ཡིག་ཐོག་ཏུ་ཕབ”ཤེས་རྗེས།
ང་ཚོས་ད་གཟོད་གཞི་ནས་སློབ་མས་ཕྲད་དང་དག་ཆ།
བརྡ་སྤྲོད་ཡང་མི་དག་པར། བརྡ་སྤྲོད་ཀྱི་གཞུང་དང་་་་་
ཟུང་འབྲེལ་དང་རྩོམ་འབྲིའི་ཤེས་བྱ་དང་ཟུང་འབྲེལ་་་་་་
བྱས་ནས་ཡོ་བསྲང་དང་རིམ་བཞིན་སྦྱོང་བརྡར་མང་་་་་་
ཙམ་སྤྲད་ན། སྐད་ཡིག་གི་རྨང་གཞི་ལེགས་པོ་ཞིག་་་་་་་་་
འདིང་ཐུབ་ངེས་རེད་ལ་སྐར་གྲངས་ཀྱང་མི་དམན་པ་་་་་
ཞིག་ཐུབ་ངེས་རེད་སྙམ།

དེ་ལྟར། སློབ་གྲྭ་འབྲིང་ཆུང་གི་སློབ་མའི་རྩོམ་་་་་་་་
འབྲིའི་ནུས་པ་གསོ་སྐྱོང་བྱ་ཐབས་མདོ་ཙམ་ཞིག་གླེང་་་་་
ཁུལ་བྱས་པ་དེས་སློབ་མ་ཚོར་ཅུང་ཙམ་ཕན་པར་སྙམ་་་་
པའམ་དཔྱད་གཞིའི་ཚུལ་དུ་བསྟན་པར་བྱ་བས་སྙིགས་་་
དོར་བཅུད་ལེན་གྱིས་དཔྱད་པར་འཚལ་ལོ།
（ཆབ་མདོ་གྲོང་ཁྱེར་སྟེང་ཆེན་རྫོང་སློབ་འབྲིང་་

གི་པད་མ་ཚེ་བརྟན）

སློབ་གྲྭ་ཆུང་འབྲིང་གི་སློབ་མའི་རྩོམ་འབྲིའི་ནུས་པ་གོང་མཐོར་
གཏོང་ཐབས་སྐོར་གྱི་བསམ་གཞིག་ཐོར་བུ།

སེམས་སུ་ཟུག་པར་བྱས་པ།
ཀྲུང་དབྱང་གི་བོད་ཀྱི་ལས་དོན་སྐོར་གྱི་བཞུགས་མོལ་ཚོགས་འདུ་ཐེངས་བདུན་པའི་དགོངས་དོན་སྒྲོག་འགྲེལ་གྱི་ལས་དོན་སྤེལ་བ་ནས་བཟུང་།

ལྷོ་ཁ་གྲོང་ཁྱེར་གྱི་རྒྱ་ཆེའི་སྒྲོག་འགྲེལ་པ་ཚོས་དོན་དངོས་དང་ཉེ་བཅར་དང་། འཚོ་བ་དང་ཉེ་བཅར། མང་ཚོགས་དང་ཉེ་བཅར་བཅས་ཀྱི་དཔེ་་་་་་་་་་་་
མཚོན་དྲངས་ཏེ། མང་ཚོགས་ཀྱིས་གོ་ཐུབ་པ་དང་ཉན་འདོད་པའི་སྐད་ཆའི་ཐོག་ནས་ཀྲུང་དབྱང་གི་བོད་ཀྱི་ལས་དོན་སྐོར་གྱི་བཞུགས་མོལ་ཚོགས་་་་་་་
འདུ་ཐེངས་བདུན་པའི་དགོངས་དོན་སྒྲོག་འགྲེལ་གསལ་པོ་བྱས་ནས་དཔལ་འབྱོར་དང་སྤྱི་ཚོགས་འཕེལ་རྒྱས་ལ་སྐུལ་འདེད་གཏོང་བའི་སྟོབས་ཤུགས་་་
ཆེན་པོ་གཅིག་ཏུ་བསྒྲིལ་ཡོད།

འདི་ནི་འཕྱོངས་རྒྱས་རྫོང་གི་ཏང་ཡོན་ལས་བྱེད་པ་དང་། མང་ཚོགས། སློབ་གྲྭ་འབྲིང་ཆུང་གི་སློབ་མས་ཀྲུང་དབྱང་གི་བོད་ཀྱི་ལས་དོན་སྐོར་གྱི་་་
བཞུགས་མོལ་ཚོགས་འདུ་ཐེངས་བདུན་པའི་དགོངས་དོན་གྱི་སྒྲོལ་འགྲེལ་ཉན་བཞིན་པ།

“ང་ཚོའི་འབྲི་ཏ་ས་འཛིན་ལ་སྨན་གང་བྱུང་བརྒྱབ་མེད་པས།
ཐད་ཀར་བཟས་ན་འགྲིག”ཅེས་སྤོ་བོ་རྫོང་ཁྲབ་རྨོག་གྲོང་རྡལ་་་་་་་་
འདོང་རོ་གྲོང་ཚོའི་གྲོང་མི་ཚེ་རིང་མཚོ་མོས་སྐུ་མགྲོན་ལ་ངོ་སྤྲོད་་་་
བྱེད་ཀྱིན་དུ་འབྲི་ཏ་ས་འཛིན་འཐུ་བཞིན་ངོ་གདོང་ནས་དགའ་་་་་་
སྤྲོའི་འཛུམ་མདངས་འཕྱུར་བཞིན་མཆིས།

འདོང་རོ་གྲོང་ཚོའི“གཉིས་ལྡན་དུད་སྦྲེལ”སྣོད་བཅུད་གླིང་་་
གི་སྒྲོམ་སྐྱོར་ཐོག་ཀྲོ་མ་ཀྲུའི་མེ་ཏོག་རབ་ཏུ་བཞད་པ་དང་ཤིས་་་་་་་་
ཀྭའི་མྱུ་གུ་འབུས་བཞིན་ཡོད། དེ་དག་ལས་མངོན་གསལ་དོད་་་་་་་
ཤོས་ནི་དམར་མདངས་རྒྱས་ལ་ཞིམ་མངར་ལྡན་པའི་འབྲི་ཏ་ས་་་་་་
འཛིན་རེད། ཚེ་རིང་མཚོ་མོས“སྐུ་མགྲོན་གྱིས་སྣོད་བཅུད་གླིང་་་་་
ནས་འབྲི་ཏ་ས་འཛིན་འཐུ་ཆོག་གི་ཡོད། འབྲི་ཏ་ས་འཛིན་རྒྱ་མ་་་་
རེར་སྒོར་50རེད། སྐབས་རེ་སྐུ་མགྲོན་མང་དྲགས་ནས་དགོས་་་་་་
མཁོ་སྐོང་མི་ཐུབ་པའི་གནས་ཚུལ་ཡང་ཐོན་གྱི་འདུག”ཅེས་གསར་
འགོད་པར་ངོ་སྤྲོད་བྱས།

སྤོ་བོ་རྫོང་ཁྲབ་རྨོག་གྲོང་རྡལ་འདོང་རོ་གྲོང་ཚོའི“གཉིས་་་་་་་
ལྡན་དུད་སྦྲེལ”སྣོད་བཅུད་གླིང་གིས“ཏང་ཀྲི་པུའུ་＋གཉིས་ལྡན་
དུད་སྦྲེལ་＋གནད་སྨིན་དབུལ་སྐྱོར་དུད་ཚང”གི་རྣམ་པར་་་་་་་་་་་
བརྟེན་ནས་གྲོང་ཚོའི་མཉམ་སྡེབ་དཔལ་འབྱོར་སྟོབས་ཆེར་གཏོང་
བ་དབུལ་སྒྲོལ་འགག་སྒྲོལ་གྱི་དམག་འཐབ་ལ་རྒྱལ་ཁ་ལེན་པའི་བྱ་་

ཐབས་ནུས་ལྡན་དུ་བརྩིས་ཏེ། ཏང་འཛུགས་སྐྱོང་ལ་དམ་འཛིན་་་་
བྱེད་པར་བརྟེན་ནས་དབུལ་སྒྲོལ་ལ་སྐུལ་འདེད་མཐའ་འཁྱོངས་་་་་
དང་། ཀྲི་པུས་སྣེ་ཁྲིད་བྱེད་པར་་ཤུགས་སྣོན། འདེབས་འཛུགས་་་
ཐོན་ལས་ལ་དམིགས་པ་བཅས་བྱས་ཏེ། ཁྱད་ལྡན་ཐོན་ལས་་་་་་་་་་་
འཕེལ་རྒྱས་མགྱོགས་སུ་གཏོང་བ་དང་གྲོང་ཚོའི་མཉམ་སྡེབ་ཡོང་་་་
འབབ་དང་ཞིང་འབྲོག་པའི་ཡོང་འབབ་མང་དུ་གཏོང་གང་ཐུབ་་་་
བྱེད་ཀྱི་ཡོད་པ་རེད། སྣོད་བཅུད་གླིང་གིས་གྲོང་ཚོ་ཡོངས་ཀྱི་་་་་་་
དུད་ཚང་48ཀྱི་མི་234བསྡུས་པ་དང་མ་དངུལ་སྒོར་ཁྲི་51.8
བཏང་ནས་འགྱིག་ཤོག་དྲོད་ཁང་20བསྐྲུན་པ་དེ་དག་གི་ས་ཁྱོན་་་་
སྨི་ངོས་གྲུ་5500ཟིན་པ་དང་དཔལ་འབྱོར་ནགས་ཤིང་མུའུ་2
ཚོད་འདེབས་བྱས་པར་ས་ཁྱོན་མུའུ་23ཟིན་གྱི་ཡོད་པ་རེད།

སྣོད་བཅུད་གླིང་དེ་བཙུགས་ཚུན་རིམ་རྩིས་བྱས་ན་ཡོང་་་་་་་་་་
འབབ་སྒོར་ཁྲི་49ལྷག་ཙམ་བྱུང་བ་དང་། དེའི་ནང་འབྲི་ཏ་ས་་་་་་་
འཛིན་གྱི་ཡོང་འབབ་སྒོར་ཁྲི་30ཟིན་གྱི་ཡོད་པ་རེད། སླད་ཕྱིན་་་་
ཁྱད་ལྡན་ཐོན་ལས་རྒྱ་སྟོབས་ཆེ་རུ་ཕྱིན་ནས་བགོ་འགྲེམས་སྔར་་་་་་
བས་མང་དུ་སོང་སྟེ། འཚོ་བ་སྔར་བས་བདེ་སྐྱིད་ལྡན་པ་ཡོང་བའི་
ཡིད་ཆེས་ཡོད་ཅེས་འདོང་རོ་གྲོང་ཚོའི་ཏང་ཀྲི་པུའི་ཧྲུའུ་ཅི་བཀྲ་་་་་
ཤིས་ཚེ་འཕེལ་གྱིས་བཤད།

སྤོ་བོ་རྫོང་འདོང་རོ་གྲོང་ཚོའི་དུད་སྦྲེལ་མང་ཚོགས།

སྣོད་བཅུད་གླིང་དུ་ཡོང་འབབ་གསོག་པར་བྲེལ།


